	[image: image1.png]



РЕПУБЛИКА МАКЕДОНИЈА
СОБРАНИЕ НА РЕПУБЛИКА МАКЕДОНИЈА

ЗАКОНОДАВНО-ПРАВНА КОМИСИЈА
Број 15- 5255/

25 декември 2009 година

Скопје









ДО ПРЕТСЕДАТЕЛОТ НА СОБРАНИЕТО 






       НА РЕПУБЛИКА МАКЕДОНИЈА

Врз основа на членот 176 став 5 од Деловникот на Собранието на Република Македонија во прилог Ви го доставувам Предлогот на Автентично толкување на членот 35 од Законот за изменување и дополнување на Законот за просторно и урбанистичко планирање („Службен весник на Република Македонија“ број 91/09), што Законодавно-правната комисија на Собранието на Република Македонија го утврди на седницата одржана на 25 декември 2009 година.






    
     Претседател на







Законодавно-правната комисија,








   Благородна Дулиќ

ПРЕДЛОГ


Врз основа на член 68 став 1 алинеја 2 од Уставот на Република Македонија, Собранието на Република Македонија на седницата одржана на ________________ 2009 година, даде

АВТЕНТИЧНО ТОЛКУВАЊЕ НА

член 35  од Законот за изменување и дополнување на Законот за просторно и урбанистичко планирање („Службен весник на Република Македонија“ број 91/09)

Членот 35  од Законот за изменување и дополнување на Законот за просторно и урбанистичко планирање („Службен весник на Република Македонија“ број 91/09), гласи:

„Постапките за донесување на урбанистички планови од членот 7 точка 2 на овој закон и урбанистичките проекти од членот 50 ставови (3) и (4), започнати пред влегувањето во сила на овој закон, ќе продолжат согласно со одредбите на Законот за просторно и урбанистичко планирање (“Службен весник на Република Македонија“ број 51/2005 и 137/2007).“

Одредбата на членот 35 од Законот за изменување и дополнување на Законот за просторно и урбанистичко планирање („Службен весник на Република Македонија“ број 91/09) треба да се толкува така што постапките за донесување на урбанистички планови од член 7 точка 2 на овој закон и урбанистичките проекти од членот 50 ставови (3) и (4), започнати пред влегувањето во сила на овој закон, ќе продолжат согласно со одредбите на Законот за просторно и урбанистичко планирање („Службен весник на Република Македонија“ број 51/2005 и 137/2007), при што урбанистичките проекти кои се одобрени од надлежен орган ќе се применуваат во постапката за издавање на решение за локациски услови. 


                          СОБРАНИЕ НА РЕПУБЛИКА МАКЕДОНИЈА

	Број ________________

________________ 2009 година

Скопје
	ПРЕТСЕДАТЕЛ 

НА СОБРАНИЕТО НА РЕПУБЛИКА МАКЕДОНИЈА, 

Трајко Вељаноски, с.р.


	
	


Образложение


Законодавно-правната комисија на Собранието на Република Македонија на седницата одржана на 25 декември 2009 година го разгледа  Барањето за давање автентично толкување на членот 35 од  Законот за изменување и дополнување на Законот за просторно и урбанистичко планирање, („Службен весник на Република Македонија" број 91/2009) поднесено од пратеникот Катерина Димеска и оцени дека Барањето е оправдано, заради што согласно членот 176 став 5 од Деловникот на Собранието на Република Македонија изготви Предлог на автентично толкување на членот  35 од  Законот.


Пратеникот Катерина Димеска согласно членот 175 од Деловникот на Собранието на Република Македонија поднесе Барање за давање автентично толкување на членот 35 од  Законот за изменување и дополнување на Законот за просторно и урбанистичко планирање, („Службен весник на Република Македонија" број 91/2009) во кој е утврдено дека „Постапките за донесување на урбанистички планови од членот 7 точка 2 на овој закон и урбанистичките проекти од членот 50 ставови (3) и (4), започнати пред влегувањето во сила на овој закон, ќе продолжат согласно со одредбите на Законот за просторно и урбанистичко планирање (“Службен весник на Република Македонија“ број 51/2005 и 137/2007)". 

Имено, со оваа одредба е определено дека постапките за донесување на генерален урбанистички план, детален урбанистички план, урбанистички план за вон  населено место, урбанистички план за село, како и урбанистичките проекти кои биле предвидени со членот 50 ставови 3 и 4 од Законот за просторно и урбанистичко планирање („Службен весник на Република Македонија“ број 51/05 и 137/07), кои се започнати пред влегувањето во сила на Законот за изменување и дополнување на Законот за просторно и урбанистичко  планирање, („Службен весник на Република Македонија" број 91/2009), ќе продолжат согласно одредбите на Законот за просторно и урбанистичко планирање („Службен весник на Република Македонија“ број 51/05 и 137/07). Меѓутоа оваа одредба, според подносителот на Барањето создава нејаснотии во делот кој се однесува на урбанистичките проекти.

Ова од причина што со Законот за изменување и дополнување на Законот за просторно и урбанистичко  планирање („Службен весник на Република Македонија" број 91/2009), членот 50 е изменет во целост при што повеќе не се предвидува изработка на урбанистички проекти и во таа насока е извршена измена и во членот 52 став 3 каде се дефинирани потребните докази кои се поднесуваат кон барањето за добивање на решение за локациски услови. Имајќи го предвид ова не е јасно дали урбанистичките проекти за кои е започната постапката пред влегувањето во сила на овој закон и за кои согласно членот 35 од Законот за изменување и дополнување на Законот за просторно и урбанистичко  планирање, („Службен весник на Република Македонија" број 91/2009) постапката ќе продолжи согласно одредбите на Законот за просторно и урбанистичко планирање („Службен весник на Република Македонија“ број 51/05 и 137/07), а истите бидат одобрени, ќе можат да се земат предвид како доказ во постапката за издавање на решение за локациски услови.

Законодавно-правната комисија имајќи ги предвид причините поради кои пратеникот Катерина Димеска го поднесува Барањето за автентично толкување на одредбата на членот 35 од Законот за изменување и дополнување на Законот за просторно и урбанистичко планирање, („Службен весник на Република Македонија" број 91/2009), оцени дека истото е оправдано, поради што го усвои Предлогот на автентично толкување, според кое одредбата на членот 35 од Законот за  изменување и дополнување на Законот за просторно и урбанистичко планирање, („Службен весник на Република Македонија" број 91/2009) треба да се толкува така што постапките за донесување на урбанистички планови од член 7 точка 2 на овој закон и урбанистичките проекти од членот 50 ставови (3) и (4), започнати пред влегувањето во сила на овој закон, ќе продолжат согласно со одредбите на Законот за просторно и урбанистичко планирање („Службен весник на Република Македонија“ број 51/05 и 137/07), при што урбанистичките проекти кои се одобрени од надлежен орган ќе се применуваат во постапката за издавање на решение за локациски услови. 

